
				এই পাতাটির মুদ্রণ সংশোধন করা প্রয়োজন। 
আরণ্যক S8S
রাস্ত আসিয়া পড়িল । ওসব বন্দুক কার নামে ? বন্দুকের আওয়াজ করিলে DBBDDYY DBDBS DDD BDBDBDB BDDSS
বন্দুকধারী লোক দুজন একটু পিছাইয়া পড়িল । আমি এপারের গাঙ্গোত প্রজাদের ডাকিয়াবলিলাম--তাহাদের দাঙ্গা করিবার কোন দরকার নাই । তাহারা যে যার জায়গায় চলিয়া যাক । আমি এখানে আছি । আমার সমস্ত আমলা ও সিপাহীরা আছে। ফসল লুঠ হয়। আমি দায়ী ।
গাঙ্গোতা-দলের সর্দার আমার কথার উপর নির্ভর করিয়া নিজের লোকজন হঠাইয়া কিছুদূরে একটা বাকাইন গাছের তলায় দাড়াইল। আমি বলিলামওখানেও না। একেবারে সোজা বাড়ী গিয়ে ওঠে। পুলিস আসছে।
রাজপুতেরা অত সহজে দমিবার পাত্রই নয়। তাহার ওপারে দাড়াইয়া নিজেদের মধ্যে কি পরামর্শ করিতে লাগিল। তহশীলদারকে জিজ্ঞাসা করিলাম, কি ব্যাপার সজ্জন সিং ? আমাদের উপর চড়াও হবে না কি ?
তহশীলদার বলিল, হুজুর, ওই যে নন্দলাল ওঝা গোলাওয়ালা জুটেছে, ওকেই ভয় হয় । ও বদমাসটা আস্ত ডাকাত ।
- তাহ’লে তৈরী হয়ে থাকে । নদী পার কাউকে হ’তে দেবে না। ঘণ্টা দুই সামলে রাখো, তার পরেই পুলিস এসে পড়বে।
রাজপুতেরা পরামর্শ করিয়া কি ঠিক করিল জানি না, একদল আগাইয়া আসিয়া বলিল-হুজুর, আমরা ওপারে যাব।
বলিলাম, কেন ? -আমাদের কি ওপারে জমি নেই ? -পুলিসের সামনে সে কথা বোলো । পুলিস তো এসে পড়ল। আমি তোমাদের এপারে আসতে দিতে পারিনে ।
--কাছারিতে একরাশ টাকা সেলামী দিয়ে জমি বন্দোবস্ত নিয়েছি কি ফসল লোকসান করবার জন্যে ? এ আপনার অন্যায় জুলুম।
-সে কথাও পুলিসের সামনে বোলো ।

				 এই পাতা শেষ সম্পাদিত হয়েছে ০৮:৩৪টার সময়, ১ জুলাই ২০২১ তারিখে।

